ԱՄՓՈՓԱԹԵՐԹ

«ՀՀ Սյունիքի մարզի Մեղրի համայնքում ազատ տնտեսական գոտի ստեղծելու, «ՄԵՂՐԻ ԱԶԱՏ ՏՆՏԵՍԱԿԱՆ ԳՈՏԻ» փակ բաժնետիրական ընկերությունն ազատ տնտեսական գոտու կազմակերպիչ ճանաչելու, ինչպես նաև ազատ տնտեսական գոտու գործունեության վերաբերյալ կազմակերպչի կողմից ներկայացվող հաշվետվության ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ տարածքային կառավարման և զարգացման նախարարություն
2017-10-30, 01/18.1/6966-17
	Դիտողություններ և առաջարկություններ չկան։
	
	

	2.
	ՀՀ տրանսպորտի, կապի և տեղեկատվական տեխնոլոգիաների նախարարություն

2017-10-30, 02/14.1/19427-17
	Դիտողություններ և առաջարկություններ չկան։
	
	

	3.
	ՀՀ ֆինանսների նախարարություն
2017-10-31, 02/2-1/19694-17
	Դիտողություններ և առաջարկություններ չկան։
	
	

	4.
	ՀՀ ԿԱ պետական եկամուտների կոմիտե
2017-11-08, 11-1/46015-17
	1. Որոշման նախագծում առկա չէ որևէ նշում ազատ տնտեսական գոտու տարածքում կամ դրա մի մասում «ազատ մաքսային գոտի» ընթացակարգի կիրառման  վերաբերյալ, ինչի արդյունքում պարզ չէ, թե ԱՏԳ-ում հիշատակված ընթացակարգը կիրառվելու է արդյոք, եթե այո, ապա ԱՏԳ ողջ տարածքում, թե դրա մի հատվածում:
2. ԱՏԳ սահմանագծի վերաբերյալ ներկայացված ծրագրում նշված է, որ «Ազատ տնտեսական գոտին ապահովված կլինի տեխնիկական պահանջներին համապատասխանող սահմանագծով: Տարածքը կլինի պարսպապատված  և առանձնացված այլ տարածքներից», ինչը իրականացնելը կարող է լինել խնդրահարույց՝ հաշվի առնելով  ԱՏԳ-ի կառուցապատման փուլային ծրագիրը: Ըստ էության գործնականում սա նշանակում է պարսպապատման և սահմանագծի կահավորման աշխատանքների կրկնակի իրականացում:
3. ԱՏԳ սահմանագծի վերաբերյալ ներկայացված ծրագրում նշված է, որ «Մաքսային մարմինների պաշտոնատար անձանց կողմից մաքսային հսկողություն ու մաքսային ձևակերպումներ իրականացնելու պահանջը ապահովելու համար կօգտագործվի Մեղրու մաքսային կետը», ինչը անընդունելի է, հաշվի առնելով այն, որ Մեղրի մաքսային կետը նախատեսված է հայ-իրանական սահմանով ապրանքների և տրանսպորտային միջոցների նկատմամբ մաքսային հսկողության և մաքսային ձևակերպման աշխատանքները իրականացնելու համար, ունի համապատասխան կառուցվածք և տեղակայում, համալրված է այդ նպատակի կատարման համար անհրաժեշտ քանակի մարդկային և տեխնիկական միջոցներով, ըստ այդմ, անթույլատրելի է ԱՏԳ տարածքում մաքսային հսկողության  իրականացման համար անհրաժեշտ պայմանների ապահովման «Ազատ տնտեսական գոտիների մասին» ՀՀ օրենքի 6-րդ հոդվածով  նախատեսված կազմակերպչի պարտավորությունը վերաուղղել Մեղրի մաքսային կետին: 
4. Որոշման նախագծի քննարկման ընթացքում հարկ է հաշվի առնել նաև ՀՀ կառավարության 2017 թվականի  մարտի 30-ի թիվ  356-Ա որոշման առկայության հանգամանքը, որով, հիմք ընդունելով «ՍՅՈՒՆԻՔ ԱԶԱՏ ՏՆՏԵՍԱԿԱՆ ԳՈՏԻ» սահմանափակ պատասխանատվությամբ ընկերության կողմից մասնավոր նախաձեռնությամբ ներկայացված հայտը,  Հայաստանի Հանրապետության Սյունիքի մարզի Ագարակի քաղաքային, Կարճևանի գյուղական համայնքների և Արաքս գետով պարփակված տարածքում արդեն իսկ ստեղծվել է ազատ տնտեսական գոտի: 
5. Միաժամանակ, հայտնում ենք որ ՄԱԶԾ ծրագրով իրականացվում են Մեղրիի մաքսային կետի արդիականացման և վերակառուցման նախագծի կազմման աշխատանքները: Որոշման նախագծի հավելված 1-ով նախատեսված ազատ տնտեսական գոտու սխեմա-հատակագծում տնտեսական գոտու մի հատված տեղադրված է Մեղրիի մաքսային կետի հողամասի սահմաններից ներս: Առաջարկվում է Մեղրիի ազատ տնտեսական գոտին նախագծելիս հաշվի առնել Մեղրիի մաքսային կետի արդիականացման և վերակառուցման նախագծի կից ներկայացվող սխեմա-հատակագիծը:
6. ՀՀ ԿԱ պետական եկամուտների կոմիտեի Հարավային մաքսատուն-վարչության Մեղրիի մաքսային կետի 10.12.2008 թվականին տրված N 1168848 սեփականության իրավունքի պետական գրանցման վկայականով ՀՀ ԿԱ պետական եկամուտների կոմիտեին պատկանող հողամասի փաստացի վիճակի և ՀՀ ԿԱ անշարժ գույքի կադաստրի պետական կոմիտեի կողմից տրամադրված կադաստրային քարտեզի կոորդինատներով տեղադրման ժամանակ առաջանում է սահմանակից հողամասերի հետ համատեղում: Հաշվի առնելով վերոհիշյալը՝ ՀՀ ԿԱ պետական եկամուտների կոմիտեն որոշման նախագծի վերաբերյալ վերջնական կարծիք կտրամադրի Մեղրիի ազատ տնտեսական գոտու և Մեղրիի մաքսային կետի սահմանակից հատվածի ՀՀ ԿԱ անշարժ գույքի կադաստրի պետական կոմիտեի կողմից ճշտված սահմանների կոորդինատները ստանալուց հետո:


	Ընդունվել է։ 
Ընդունվել է ի գիտություն։
Չի ընդունվել։

Ընդունվել է ի գիտություն։

Ընդունվել է։

Չի ընդունվել։
	Կատարվել են համապատասխան փոփոխություններ։
Մեղրի ազատ տնտեսական գոտին ստեղծվում է ՀՀ կառավարության նախաձեռնությամբ, իսկ Մեղրի ազատ տնտեսական գոտի ՓԲԸ բոլոր բաժնետոմսերը պատկանում են Հայաստանի Հանրապետությանը: Ծրագրի իրագործումն ունի կարևոր պետական նշանակություն։ Ուստի, հաշվի առնելով, որ կազմակերպչի կողմից իրականացվող ներդրումները  իրականացվելու են ՀՀ պետական բյուջեից, որտեղից նաև միջոցներ են ուղղվում այլ պետական գերատեսչություններ, ինչպես նաև այն, որ ազատ տնտեսական գոտին գտնվում է մաքսային կետի անմիջական հարևանությամբ (գրեթե նույն տարածքում), թե պետական միջոցների ծախսման, թե գործի կազմկերպման տեսակետից ավելի արդյունավետ կլինի մաքսային հսկողության իրականացումը Մեղրու մաքսային կետի միջոցով։
Քննարկվում է երկու ազատ տնտեսական գոտիների համագործակցության ձևաչափը։
Քննարկման արդյունքում լուծումները տրված են։
Ներկա փուլում որևէ հակասություն չկա, քանի որ հիմք են ընդունվել ՀՀ ԿԱ անշարժ գույքի կադաստրի պետական կոմիտեի կողմից տրամադրված փաստացի տվյալները։
                   

	5.
	ՀՀ ԿԱ ազգային անվտանգության ծառայության
2017-10-31, 11/882
	Դիտողություններ և առաջարկություններ չկան։
	
	

	6.
	ՀՀ արդարադատության նախարարություն
2017-11-29, 02/19.2/21371-17
	       1.«ՀՀ Սյունիքի մարզի Մեղրի համայնքում ազատ տնտեսական գոտի ստեղծելու, «ՄԵՂՐԻ ԱԶԱՏ ՏՆՏԵՍԱԿԱՆ ԳՈՏԻ» փակ բաժնետիրական ընկերությունն ազատ տնտեսական գոտու կազմակերպիչ ճանաչելու, ինչպես նաև ազատ տնտեսական գոտու գործունեության վերաբերյալ կազմակերպչի կողմից ներկայացվող հաշվետվության ձևերը հաստատելու մասին» Հայաստանի Հանրապետության կառավարության որոշման նախագծի (այսուհետ` նախագիծ) 1-ին կետում անհրաժեշտ է «հավելվածում» բառից առաջ լրացնել «N 1» թիվը` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:

       2.Նախագծի 5-րդ կետում անհրաժեշտ է, անհիմն կրկնությունները բացառելու նկատառումից ելնելով, «նախարարին» բառից հետո հանել «նախարարին» բառը` համաձայն «Իրավական ակտերի մասին» Հայաստանի Հանրապետության օրենքի 45-րդ հոդվածի պահանջների: 
	Ընդունվել է։
	Կատարվել են համապատասխան փոփոխություններ։

ՏՆՏԵՍԱԿԱՆ ԶԱՐԳԱՑՄԱՆ ԵՎ                                                                                                         ՍՈՒՐԵՆ ԿԱՐԱՅԱՆ                                                                               

ՆԵՐԴՐՈՒՄՆԵՐԻ ՆԱԽԱՐԱՐ                                                                                   

